
Lwa sou Sèvis Piblik nan Eta Nouyòk (New York State Public Service Law)* prevwa pwoteksyon 
tanporè pou sèvis kouran, dlo, oswa gaz, ansanm ak sèvis minisipal esansyèl yo pandan pandemi 
COVID-19 la.  Si gen yon chanjman ki rive nan eta finans ou poutèt COVID-19 la, sèvis kouran, 
dlo, oswa gaz, ansanm ak sèvis minisipal yo pa gen dwa sispann sèvis ou paske ou pa kapab 
peye, kidonk yo dwe rekonnekte sèvis ou anvan 48 èdtan pase, epi yo dwe ofri ou yon akò pou 
retade peman pou nenpòt lajan ou poko fin peye. 

 
Gen kèk aksyon ou kapab pran depi kounye a, pou pwoteje sèvis kouran, dlo, oswa gaz ou: 

 
 Kontakte founisè sèvis ou: 

Premye aksyon ou anvan tout lòt bagay, se toujou pou ou kontakte sèvis kouran, dlo, oswa 
gaz ou, oubyen minisipalite a.  Gen kèk sèvis kouran, dlo, oswa gaz, oubyen kèk minisipalite 
ki kapab mande ou sètifikasyon pèsonnèl ki montre ou gen yon chanjman ki rive nan eta 
finans ou pandan pandemi COVID-19 la, pou yo anpeche yo koupe sèvis ou.  

 
 
 Mande yon akò pou retade peman ou: 

Akò pou retade peman an ap pèmèt ou fè rès peman ou dwe yo dapre amòtisman ou kapab 
peye.  Jiska 31 mas 2021, sèvis kouran, dlo, oswa gaz, ansanm ak minisipalite yo genyen 
pou yo ofri akò pou retade peman san mande lajan davans, ni fè peye pou reta, ni enpoze 
pennalite.  Yo ka mande w remèt yon deklarasyon finansyè kòm prèv bay founisè sèvis la.  
Se toujou responsablite ou pou peye bòdwo kouran, dlo, oswa gaz ou, oubyen sèvis 
minisipalite a pandan ak apre peryòd moratwa a. 

 
 
 Peye sa ou kapab:   

Pandan sèvis ou pwoteje pou yo pa sispann yo, sa pral toujou responsablite ou pou peye pri 
pou sèvis ou.  Si ou peye sa ou kapab kounye a, sa pral ede ou pa bezwen peye yon pi gwo 
bòdwo pi ta.  

 
 
 Pa tann li twò ta.   

Pwoteksyon tanporè sa yo ap la sèlman jiska 31 mas 2021.  Pi bonnè ou kontakte sèvis 
kouran, dlo, oswa gaz ou, se pi bonnè ou pral jwenn pwoteksyon pou yo pa koupe sèvis ou. 

 
 
 
*Lwa sou Sèvis Piblik (Public Service Law) §§32, 89-b, 89-l ak 91 (Chapit 108 ak 126 nan Lwa 2020 yo). 

Papye Enfòmasyon pou  
Konsomatè Sèvis 

 

Kout pwojektè sou: Moratwa COVID-19 sou 
Sispann kouran, dlo, oswa gaz 
nan kay, ak sèvis minisipal 

Three Empire State Plaza Albany, NY 12223  1-800-342-3377   www.dps.ny.gov 



   Kesyon yo Poze Souvan 
 

Kesyon: Ki moun ki kalifye pou pwoteksyon sa yo? 
Repons: Kliyan rezidansyèl yo. 

 
 

Kesyon: E kliyan nan ti komès ak kliyan komèsyal yo? 
Repons: Nouvo lwa a pa kouvri kliyan nan ti komès ni kliyan komèsyal.  Men sèlman, gen anpil 

sèvis kouran, dlo, oswa gaz k ap ofri asistans pou kliyan nan ti komès ak kliyan 
komèsyal yo.  Kontakte sèvis ou pou mande. 

 
 

Kesyon: Ki sèvis kouran, dlo, oswa gaz ak sèvis minisipal ki kouvri? 
Repons: Elektrisite, gaz natirèl, vapè, telefòn fiks, ak dlo. 

 
 

Kesyon: Ki sistèm idwolik ki kouvri? 
Repons: Moun ki ka jwenn pwoteksyon sa yo, se kliyan rezidansyèl konpayi idwolik prive ak nan 

sistèm idwolik minisipalite (sistèm idwolik nan distrik, vil, bouk, ak vilaj). 
 
 

Kesyon: E pou sèvis kable, entènèt, ak telefòn? 
Repons: Sèvis sa yo pa kouvri dapre lalwa.  Men sèlman, founisè sèvis ou kapab ofri lòt 

pwoteksyon ki menm jan.  Kontakte sèvis ou pou mande. 
 

 
Kesyon: Ki sètifikasyon mwen ka prezante bay sèvis oswa minisipalite mwen, pou fè yo konnen 

mwen sibi konsekans finansyè COVID la? 
Repons: Kontakte sèvis kouran, dlo, oswa gaz, oubyen minisipalite ou pou esplike ou sibi yon 

chanjman nan eta finans ou depi 7 mas 2020, kòm konsekans COVID-19 la.  Sèvis 
kouran, dlo, oswa gaz ou dwe aksepe sètifikasyon pèsonnèl ou, epi yo pa kapab 
mande ou prezante dokiman ki montre ou pèdi travay ou, oswa ou fè aplikasyon pou 
chomaj, oswa lòt chajman nan finans ou, kòm yon pati sètifikasyon pèsonnèl ou. 

 
 

Kesyon: Kisa mwen ka fè si yo sispann sèvis mwen paske mwen pa peye? 
Repons: Kontakte sèvis kouran, dlo, oswa gaz, oubyen minisipalite ou pou mande yo remete sèvis 

ou an mach.  Dapre lalwa, sèvis kouran, dlo, oswa gaz, ak minisipalite yo oblije rekonnekte 
ou anvan 48 èdtan pase, jouktan moratwa a fini, nan dat 31 mas 2021.  Ou kapab mande 
tou yon akò pou retade peman, pou ede w kenbe kadans ou nan peman bòdwo yo. 

 
 

Kesyon: Mwen bezwen asistans pou peye bòdwo chofaj mwen pandan sezon ivè sa a.  
Repons: Kliyan ki kalifye yo dwe fè aplikasyon nan Pwogram Asistans pou Enneji Lakay la 

(Home Energy Assistance Program, ki rele tou HEAP) pou ede yo peye bòdwo chofaj yo 
pandan sezon ivè a.  HEAP ouvri an novanm epi li kouvri sèvis kouran, dlo, oswa gaz, 
ak sèvis minisipalite pou kouran ak chofaj, ansanm ak lwil chofaj, pwopàn, ak bwa 
chofaj.  Kontakte Depatman Sèvis Sosyal ou oswa ale nan adrès 
otda.ny.gov/programs/heap/ pou plis enfòmasyon.   

 
 

Kesyon: Kisa mwen ka fè, si sèvis kouran, dlo, oswa gaz mwen pa pwoteje kont mwen an? 
Repons: Premye aksyon ou dwe pran, se toujou pou kontakte sèvis kouran, dlo, oswa gaz ou, 

pou chèche antann ou avèk li.  Si ou bezwen asistans toujou, apre ou fin pale avèk 
sèvis kouran, dlo, oswa gaz ou, kontakte nimewo espesyal Depatman Sèvis Piblik la 
(Department of Public Service Helpline) nan 1-800-342-3377 (Lendi - Vandredi, 
8:30 am – 4:00 pm) oswa www.dps.ny.gov/complaints.  

